
Arartekoaren 2022R-979-22 Ebazpena, 2022ko azaroaren 28koa. Horren bidez, 
Eusko Jaurlaritzaren Lurralde Plangintza, Etxebizitza eta Garraioetako Sailari 
gomendatzen zaio ondoriorik gabe utz dezala “Etxebide” Etxebizitza Babestuen 
Eskatzaileen Erregistroan emandako baja bat. 

Aurrekariak

1. Arartekoak herritar baten kexa onartu zuen izapidetzeko. Kexan, herritarrak adierazi 
zuen ez zegoela ados Arabako Etxebizitzako lurralde-ordezkariak, zuzenketa-
eskaera bati erantzun ez ziola iritzita, “Etxebide” Etxebizitza Babestuen 
Eskatzaileen Erregistroan baja emateko hartutako erabakiarekin. 

Zehazki, kexagileak erakunde honi adierazi zion 2020ko abuztuaren 6an eskatu 
zuela erosketa-araubideko etxebizitza babestuen eskatzaile gisa inskriba zezatela. 
Eta, helburu horrekin, “harremanetan jartzeko lehentasunezko kanala” “posta 
elektronikoa” zela esan zuen. Halaber, “harremanetarako helbidean”, Euskal 
Autonomia Erkidegotik (aurrerantzean, EAE) kanpo dagoen posta-helbide bat eman 
zuen. Kexagileak EAEtik kanpoko helbide bat eman zuen jakinarazpenetarako, hain 
zuzen ere, Bilbon ez zeukalako bizileku egonkorrik, prezioak oso altuak direlako. 
Hala ere, 2019ko ekainaren 4tik etenik gabe Bilbon erroldatuta egon zela egiaztatu 
zuen. Horrela, Bilbo metropolitarreko eremu funtzionala izendatu zuen etxebizitza-
eskaerako toki gisara. 

Inskripzio-eskaerari erantzunez, 2020ko azaroaren 30ean, eskaera egin eta hiru 
hilabete igaroak zirela, Etxebizitzako sailburuordeak posta elektroniko bat bidali 
zion, esateko Arabako Etxebizitzako lurralde-ordezkariak eskaerari alta ematea 
ebatzi zuela, 2020ko azaroaren 17tik aurrerako ondorioekin. 

Alabaina, bere inskripzioa baja emanda zegoela jakin zuen pixka bat lehentxeago 
kexagileak. Hain zuzen ere, kontatu zuenez, erregistrotik kanpo zegoela jakin zuen, 
Zorrotzaurreko 120 etxebizitzaren esleipen-prozeduran1 parte hartu nahi zuela 
adierazi zuenean.

Ondorioz, bajan egoteagatik harrituta zegoela adierazi zuen kexagileak, ez baitzuen 
jakinarazpenik jaso. Eta, gaineratu zuenez, ez zuen inolako posta elektronikorik 
jaso, erregistrotik kanpo zegoela esaten zuenik. Are, horri buruz egiaztatu zuenez, 
eskura zituen posta elektroniko bakarrak 2020ko abuztuaren 6koak, azaroaren 
30ekoak eta 2021eko otsailaren 22koak ziren. 

1 Eusko Jaurlaritzaren Lurralde Plangintza, Etxebizitza eta Garraioetako Saila. Agindua, 
2022ko martxoaren 28koa, Lurralde Plangintza, Etxebizitza eta Garraioetako sailburuarena, 
Bilboko Zorrotzaurren babes ofizialeko 120 etxebizitza jabetza osoan esleitzeko esleipen-
prozedura hasten duena. Eskuragarri hemen: 2022ko apirilaren 19ko EHAA, 75. zk.

Hori dela-eta, kexagileak erreklamazio bat jarri zuen 2022ko apirilaren 26an, 
Zuzeneanen bidez. Idazkian, kexagileak azpimarratu egin zuen ez ziotela inolako 
ebazpenik jakinarazi, bajan zegoela jakin zezan. Beraz, hartutako erabakiarekin ados 
ez zegoela esan zuen, eta bajari buruzko komunikazioak edo jakinarazpenak nola 
egin ziren egiaztatzeko eskatu. 

Alabaina, erantzunik jaso ez zuela adierazi zion Arartekoari.

2. Azaldutako egitateak ikusita, Arartekoak hasierako laguntza-eskaera igorri zion 
Eusko Jaurlaritzaren Lurralde Plangintza, Etxebizitza eta Garraioetako Sailari. 

Idazki hartan, Arabako Etxebizitzako lurralde-ordezkariak kexagilearen inskripzioari 
baja ematea erabakitzeko arrazoiei buruzko informazioa eskatu zuen Arartekoak. 

Era berean, egindako abisuen, komunikazioen edo jakinarazpenen berri izan nahi 
zuela adierazi zuen Arartekoak, kexagileari jakinarazitakoak –halakorik egon bazen– 
noiz bidali eta jaso ziren eta jakinarazpenen eduki osoa jakiteko.

Azkenik, kexagileak 2022ko apirilaren 26an jarritako erreklamazioa zer izapide-
egoeratan zegoen jakin nahi zuela adierazi zuen. 

3. Lankidetza-eskaera horri erantzuteko, Eusko Jaurlaritzaren Lurralde Plangintza, 
Etxebizitza eta Garraioetako sailburuaren kabineteko zuzendariaren erantzuna sartu 
zen erakunde honen erregistrora, eta, horrekin batera, Arabako Etxebizitzako 
lurralde-ordezkaritzak egindako txosten bat erantsi zen. 

Igorritako txostenaren bidez, kexagilea etxebizitza babestuen eskatzaile gisa 
inskribatzeko eskaera izapidetzean egindako jarduketen berri eman zion sailburuak 
Arartekoari. Zehazki, honako hau jartzen zuen txostenean: 

- “Con fecha de 6 de agosto de 2020, D. (…) presentó solicitud de 
inscripción (…) En dicha solicitud indicó como canal de comunicación la 
dirección electrónica y señaló a estos efectos, una dirección de e-mail.

Con fecha 18 de noviembre de 2020 se requirió al promotor de la queja la 
subsanación de la solicitud de inscripción (…) Intentada la notificación en el 
domicilio del solicitante y, resultando esta infructuosa se publicó en el 
Boletín Oficial del Estado (…).

Transcurrido el plazo otorgado en el requerimiento sin que el interesado 
hubiere comparecido ni aportado la documentación requerida, mediante 
resolución de la Delegada Territorial de Vivienda de Álava, de fecha de 26 
de febrero de 2021, notificada el 22 de abril de 2021, se procedió a 
denegar la solicitud de inscripción en el referido Registro”.

Halere, Arartekoak ez zuen jaso kexagileak 2022ko apirilaren 26an egindako 
erreklamazioaren izapideari buruzko informaziorik. 

4. Igorritako informazioan oinarrituta, Arartekoak berriro idatzi zion Eusko 
Jaurlaritzaren Lurralde Plangintza, Etxebizitza eta Garraioetako Sailari.

Bigarren idazkian, Arabako Lurralde Ordezkaritzak inskripzio-eskaerari egindako 
izapideari buruz galdetu zuen Arartekoak. Hala, Arartekoak egiaztatu egin zuen 
kexagilearen inskripzio-eskaerak aldeko ebazpena jaso zuela 2020ko azaroaren 
17an, baina ez zioten argitu Lurralde Ordezkaritza berberak zergatik eskatu zion 
hurrengo egunean, 2020ko azaroaren 18an, dagoeneko baietsita zegoen eskaera 
zuzendu zezala. 

Era berean, inskripzioan alta eman ziotela jakinarazteko komunikazioa 2020ko 
azaroaren 30ean posta elektronikoz bidaltzeko baina zuzenketa-errekerimendua 
2020ko azaroaren 18an ohiko postaz bakarrik bidaltzeko arrazoiari buruzko 
informazioa eskatu zuen Arartekoak.  

Horretaz gainera, kexagileari jakinarazitako egintzen kopia eskatu zuen Arartekoak, 
bai eta jakinarazpena bidali izana ziurtagirien bidez egiaztatzeko eskatu ere.

Azaldutakoarekin bat, Arartekoak adierazi zuen jakin nahi zuela zergatik Arabako 
Etxebizitzako Lurralde Ordezkaritzak ez zuen erabili eskura zuen beste biderik, 
kexagileak bere erabakien berri izatea ziurtatzeko. Are, Arartekoak egiaztatu egin 
zuen administrazio-espedienteak, posta elektroniko baten helbidea ez ezik, 
kexagilearen errolda ere jasotzen zuela, non ziurtatu egiten baitzen kexagilea Bilbon 
erroldatuta zegoela 2019ko ekainaren 4tik. 

Azkenik, Arartekoak gogoeta batzuk helarazi zituen, baina geroago azalduko 
ditugu, errepikakorrak ez izateko.

5. Arartekoak ez zuen erantzunik jaso bigarren informazio-eskaera horri lotuta, eta, 
hortaz, errekerimendu bat helarazi zion Eusko Jaurlaritzaren Lurralde Plangintza, 
Etxebizitza eta Garraioetako Sailari, gogorarazteko berariaz erantzun behar zuela.

Horri erantzuteko, Eusko Jaurlaritzaren Lurralde Plangintza, Etxebizitza eta 
Garraioetako Sailak aurretik bidalitako erantzun berbera bidali zion. 

Hori dela-eta, Arartekoak berriro eskatu zuen informazioa, bigarren eskaeran 
adierazitako terminoetan. 

6. Azkenik, Eusko Jaurlaritzaren Lurralde Plangintza, Etxebizitza eta Garraio Saileko 
sailburuaren kabineteko zuzendariaren erantzuna sartu da erakunde honen 
erregistroan, eta Arabako Etxebizitzako Lurralde Ordezkaritzak egindako beste 
txosten bat erantsi da.

Igorritako lehenengo erantzuna berariaz aipatuz, azaldutako egitateak berretsi ditu 
txostenak. Halaber, bertan jasotzen denez, inskripzioari 2020ko azaroaren 17tik 
aurrerako ondorioekin eman zioten alta, administrazio-isiltasunaren ondorioz. 
Bestetik, 2021eko otsailaren 26an kexagileari baja eman zioten, 2020ko azaroaren 
18an eskatutako dokumentazioa aurkeztu ez zuelako.    

Gainera, Arabako Etxebizitzako Lurralde Ordezkaritzak ziurtagiri bat bidali du, 
egiaztatzeko jakinarazpena ohiko postaz egiten saiatu zirela, bi aldiz, baina bietan 
igortzaileari itzuli ziotela, honako arrazoi honengatik: “Helbidea ez da zuzena”.

Azkenik, Estatuko Aldizkari Ofizialean (aurrerantzean, BOE) egindako ediktu 
bidezko deiak jasotzen dira. Batetik, “Dokumentuak zuzentzeari” buruzkoa dago, 
2021eko urtarrilaren 28koa, eta, bestetik, baja ematea erabakitzen duen 
ebazpenari buruzkoa dago, 2021eko apirilaren 22koa. 

Edonola ere, Arartekoak ez du jaso 2022ko apirilaren 26ko erreklamazioaren 
izapide-egoerari buruzko informaziorik. 

7. Horrenbestez, beharrezko egitateak eta zuzenbide-elementuak daude, eta
horregatik honako gogoeta hauek egiten dira

Gogoetak

1. Duela hamarkada batzuetatik, bai 1948ko abenduaren 10eko Giza Eskubideen 
Adierazpen Unibertsalak (25.1 artikulua), bai 1966ko abenduaren 16ko Eskubide 
Ekonomikoen, Sozialen eta Kulturalen Nazioarteko Itunak (11.1 artikulua), bai 
Europar Batasuneko Oinarrizko Eskubideen Gutunak (34.3 artikulua), bai eta 
Europako Gutun Sozialak berak (31. artikulua ) ere, etxebizitzak alderdi soziala 
duela azpimarratu izan dute, pertsonen eta beren familien bizi-baldintzak hobetzen 
dituelako

2. Barruko ikuspegitik begiratuta, Espainiako Konstituzioaren 47. artikuluan aitortzen 
da etxebizitza arloan eskumena duten botere publiko guztien jardueran oinarritzat 
hartu behar den agindua edo gidalerroa. Hain zuzen ere, Konstituzio-enkargu horrek 
behartzen ditu administrazio publikoak, maila desberdinetan, etxebizitza duin eta 
egokia izateko eskubidea gauzatzeko beharrezko baldintzak sustatzera eta arau 
egokiak ezartzera, bereziki lurzoruaren erabilera interes orokorraren arabera 
arautuz, espekulazioa eragozteko.

Laburbilduz, Konstituzio-arau horrek bermatzen du bizilekua behar duten herritarren 
posizio juridikoa.

Espainiako Konstituzioaren 148.1.3 artikuluan eta Euskal Autonomia Erkidegoko 
Estatutuari buruzko abenduaren 18ko 3/1979 Lege Organikoaren 10.31 artikuluan 
xedatzen den eskumen-banaketaren arabera, etxebizitza-arloko eskumen osoa 
dauka EAEk. 

3. Ikuspegi horretatik begiratuta, babes publikoko etxebizitza bat legez okupatu ahal 
izateko, nahitaez eman behar da izena “Etxebide” Etxebizitza Babestuen 
Eskatzaileen Erregistroan.

Hain zuzen ere, Etxebizitzari buruzko ekainaren 18ko 3/2015 Legearen 13. 
artikuluak ezartzen du erregistro ofizial bat sortuko dela, aurretiko administrazio-
erregistroa ordezkatzeko edo, hala badagokio, hari jarraipena emateko. Erregistro 
horren helburua izango da etxebizitza babestuen eskatzaileak ezagutzea; halaber, 
babes publikoko etxebizitzen esleipena kudeatzeko eta kontrolatzeko tresna izango 
da.

Bitartean, arauzko garapenik ezean, “Etxebide” Etxebizitza Babestuen Eskatzaileen 
Erregistroa izango da, zeina Etxebizitza, Herri Lan eta Garraioetako sailburuaren 
2012ko urriaren 15eko Aginduan (etxebizitza-eskatzaileen erregistroari eta babes 
ofizialeko etxebizitzak nahiz araubide autonomikoko zuzkidura-bizitokiak esleitzeko 
prozedurei buruzkoan) jasotzen diren eskakizunen arabera eratu baita, etxebizitza 
babestuen eskatzaileak kudeatu eta kontrolatzeko erregistroa, bat etorrita dagokion 
Etxebizitzako lurralde-ordezkariari esleitutako ahalekin2.

Horrela, zenbait betekizun eta betebehar bete behar dira “Etxebide” Etxebizitza 
Babestuen Eskatzaileen Erregistroan alta eman ahal izateko.

2012ko urriaren 15eko Aginduaren II. kapituluan, berariaz ezartzen da zein diren 
erregistro horretan izena emateko baldintza orokorrak eta zein izan behar duen 
eskaera ororen eduki zehatzak.

4. Orain arte azaldutakoaren harira, interesgarria da nabarmentzea 2012ko urriaren 
15eko Aginduaren 12. artikuluak jasotzen duela eskaera orok barnebildu behar 
duen oinarrizko edukia. Zehazki, erreklamazio hau ebazteko, bereziki interesgarria 
da b) letrak “Erroldaren udalerria eta erroldaren antzinatasuna” egiazta dadin 
eskatzea. 

Izena emateko eskaera egiten denean eskakizun hori egiteak bat egiten du 
martxoaren 4ko 39/2008 Dekretuan (babes publikoko etxebizitzen araubide 
juridikoari eta etxebizitzaren eta lurzoruaren inguruko finantza-neurriei buruzkoan) 
jasotzen den betebeharrarekin. Izan ere, 16.1.c) artikuluan jasotzen du babes 
publikoko edozein etxebizitza eskuratzeko nahitaezkoa dela betebeharrak izateko 
ahalmena duen pertsona bat gutxienez EAEn erroldatuta egotea.

Hain zuen ere, ikusi ahal izan denez, etxebizitza-eskatzaile gisa erregistratzeko, 
EAEko udalerri batean erroldatuta egotea egiaztatu behar da. Baina ez hori 
bakarrik. Eskatzailearekin arin eta egoki komunikatu ahal izateko, aintzat hartu 

2 Lehendakaria. 11/2021 Dekretua, urtarrilaren 19koa, Lurralde Plangintza, Etxebizitza eta 
Garraioetako Sailaren egitura organikoa eta funtzionala ezartzen dituena. 17.1.r) artikulua. 
Eskuragarri hemen: 2021eko urtarrilaren 29ko EHAA, 21. zk..

behar da Etxebizitzako lurralde-ordezkaritzek inskripzio-eskaera formalizatzeko 
erabiltzen dituzten formularioetan posta elektronikoaren helbide bat 
(lehentasunezko komunikabide gisa), telefono-zenbaki bat (SMSak bidali ahal 
izateko) eta helbide bat (jakinarazpenak egiteko) sartzeko aukera dagoela. 

Azken batean, EAEn babes publikoko etxebizitza baten eskatzailea izateko betetzen 
diren espedienteetan, inskribatutakoarekin arin eta hainbat modutan komunikatu 
ahal izateko datu ugari jasotzen dira. 

5. Aurrekoak zehaztu ondoren, lehenik eta behin, Arartekoari arreta eman dio Arabako 
Etxebizitzako Lurralde Ordezkaritzak antolatu eta sustatu izana kexagilearen 
inskripzio-eskaera, haren benetako bizilekua Bilbon badago. Are gehiago, 
Arartekoak egiaztatu duenez, kexagileak esleipenerako lehentasunezkotzat izendatu 
dituen udalerrietako bat bera ere ez dago Araban: Bilboko metropoliaren eremura 
mugatzen da haren lehentasuna. 

Egia da urtarrilaren 19ko 11/2021 Dekretuak (Lurralde Plangintza, Etxebizitza eta 
Garraioetako Sailaren egitura organikoa eta funtzionala ezartzekoak) ez duela 
galarazten lurralde historiko jakin bateko udalerri zehatz batean bizitzeagatik 
egokitu beharko litzatekeenaz bestelako Lurralde Ordezkaritza batek izapidetzea 
inskripzio-eskaera. 

2012ko urriaren 15eko Aginduak ere ez du esaten lurralde historiko jakin bateko 
Lurralde Ordezkaritzak eduki behar duenik lurralde-eremu zehatz batean 
espedienteak antolatu, sustatu eta ebazteko eskumen bakar eta baztertzailea. 

Nolanahi ere, pentsa dezakegu Eusko Jaurlaritzaren Lurralde Plangintza, Etxebizitza 
eta Garraioetako Sailak, egitura organikoa eta funtzionala diseinatu zituenean, 
herritarrei arreta hurbil eta eraginkorragoa emateko asmoz erabaki zuela lurralde 
historiko bakoitzean Lurralde Ordezkaritza bat ezartzea. Hain da horrela, ezen 
etxebizitza-arloko araudiak etengabe aipatzen baitu izapideak “dagokion Lurralde 
Ordezkaritzan” egin behar direla3. 

Hain zuzen ere, etxebizitza-arloko eremu materiala arautzen duten xedapenetan 
jasotzen dena eta lurralde historiko bakoitzean Lurralde Ordezkaritza bat ezartzeko 
erabakia bateragarriak dira, eta horrek ulertaraz diezaguke izapidearen sustapenak 
bat egin beharko lukeela kexagileak egiaztatutako erroldaren udalerriarekin (hots, 
lurralde historiko jakin bateko udalerriren bateko erroldarekin). Jakina, eskaera 
beste organo batek jasotzen badu, organo horrek dagokion lurralde-erakundera 
bideratu dezake kontua. 

3 Adibidez, honako artikuluetan: Etxebizitzari buruzko Legearen 54.1 artikuluan; 39/2008 
Dekretuaren 27.2, 27.3 a), 29.1 eta 39.2 artikuluetan eta 2006ko urriaren 4ko Aginduaren 
7.2 a) eta 7.2 b) artikuluetan. 

Praktikan, kexagileak adierazi du gertaera horrek nabarmen zaildu dituela 
“Etxebide” Etxebizitza Babestuen Eskatzaileen Erregistroan baja emateko arrazoi 
zehatzak jakiteko kudeaketak.  

6. Arabako Etxebizitzako Lurralde Ordezkaritzak eskaerari emandako izapideari 
dagokionez, lehenik eta behin, Arartekoak aipatu egin nahi du 2012ko urriaren 
15eko Aginduaren 23.2 eta 23.4 artikuluetan jasotzen den edukia. Berariaz, 
arauzko manu horrek honako hau jasotzen du: 

- “Eskaerak gehienez ere hiru hilabeteko epean ebatzi eta jakinarazi beharko 
dira

(…)
Ebazpena epearen barruan jakinarazten ez bada, baietsi egin dela ulertuko 
da..”.

Erakunde honek eskura duen informazio baieztatuarekin, nahikoa egiaztatu da 
kexagileak 2020ko abuztuaren 6an eskatu zuela erosketa-araubideko etxebizitza 
babestuen eskatzaile gisa inskriba zezatela. Aldi berean, Arartekoak egiaztatu 
duenez, Arabako Etxebizitzako lurralde-ordezkariak alta eman zion inskripzioari, 
2020ko azaroaren 17tik aurrerako ondorioekin, eskaera izapidetu eta jakinarazteko 
aurreikusita dagoen hiru hilabeteko epea igaro zela ikusi zuenean. 

Hortaz, Arartekoek ez daki ondoriodun alta-egunak zergatik ez duen bat egiten 
azaroan egokituko litzatekeen egunarekin, isiltasun positiboak jarduteko 
aurreikusita dauden hiru hilabeteak igaro ondoren. Hau da, baieztatu den bezala, 
kexagileak 2020ko abuztuaren 6an eskatu bazuen erregistroan inskriba zezatela 
eta ez bazen egon ebazpena eman eta jakinarazteko epearen zenbaketa eten 
zezakeen zuzenketa-errekerimendurik, eskaerak azaroaren 6tik aurrera eduki 
beharko lituzke ondorioak, eta ez azaroaren 17tik aurrera, Arabako Etxebizitzako 
Lurralde Ordezkaritzak esan bezala.  

Horretaz gainera, deigarria da inskripzioan alta eman eta hurrengo egunean, 
2020ko azaroaren 18an, Arabako Etxebizitzako Lurralde Ordezkaritzak “kexagileari 
inskripzio-eskaera zuzentzeko” eskatu izana. Are, Arartekoak egiaztatu duenez, 
izapide hori ohiko postaz egin zen, eta, gero, ediktu bidezko deia egin zen, BOEren 
bidez, non “Dokumentuen zuzenketa” gisa definitzen baita komunikatutako 
egintza. 

Arartekoak ez du ulertzen zergatik, kexagileari erosketa-araubideko etxebizitzen 
eskatzailea izateko inskripzioa aitortu eta hurrengo egunean, Arabako Etxebizitzako 
Lurralde Ordezkaritzak eskatu zion eskaera zuzendu zezala. Hori guztia, gainera, 
kontuan hartuta altaren berri emateko komunikazioa ez ziotela posta elektronikoz 
bidali 2020ko azaroaren 30era arte.

7. Horri dagokionez, Arartekoak gogorarazi nahi du urriaren 1eko 39/2015 Legeak 
(Administrazio Publikoen Administrazio Prozedura Erkideari buruzkoak) honako hau 
xedatzen duela 24.2 artikuluan, alde batek eskatuta hasitako prozedurei buruz:

- “Administrazio-isiltasunez baiestea, ondorio guztietarako, prozedura 
amaitzen duen administrazio-egintzatzat joko da”.

Gainera, 39/2015 Legearen 24.3.a) artikuluak honako hau jasotzen du:

- “Administrazio-isiltasunez baiesten den kasuetan, egintzaren ondorengo 
ebazpen espresua hura berresteko baino ezin da izan..”.

   
Ondorioz, Arartekoaren ustez, Arabako Etxebizitzako Lurralde Ordezkaritzak aipatu 
duen zuzenketaren jakinarazpenak ez dauka arauzko arrazoiketarik. Egiaztatu ahal 
izan denez, isiltasun positiboak prozedura amaitzeko jardun zuen, eta erosketa-
araubideko etxebizitza babestuen eskatzaile-izaera eman zion kexagileari. 

Hala, bada, 2021eko apirilaren 22ko BOEn argitaratutako ebazpena, inkripzioari 
baja eman ziona, ez zen idatzi behar izan. 

Hain zuzen ere, baieztatu den bezala, eskaera 2020ko abuztuaren 6an egin bazuen 
eta 2020ko azaroaren 17tik aurrerako ondorioekin eman bazioten alta, Arabako 
Etxebizitzako Lurralde Ordezkaritzak ez zuen eskaera zuzentzeko errekerimendua 
izapidetu behar izan, horrek ez duelako bat egiten administrazio publikoen 
administrazio-prozedura erkidea erregulatzen duten arauzko manuekin. Beraz, 
Arartekoak ez du kexagileari baja emateko arrazoirik ikusten, eta, gainera, baja 
horrek galarazi egin dio Zorrotzaurreko 120 etxebizitza esleitzeko prozeduran parte 
hartzea. 

8. Edonola ere, Arartekoak egoki ikusten du Arabako Etxebizitzako Lurralde 
Ordezkaritzak jakinarazpen pertsonalak eta jarduketak nola egin zituen aztertzea, 
kontuan izanik kexagileak jakinarazpenak jasoko dituela ahalik eta gehien 
ziurtatzeko moduan egin behar direla. 

Zentzu horretan, 39/2015 Legearen 39. eta 40. artikuluen arabera, administrazioek 
nahitaez jakinarazi behar dizkiete interesdunei haien eskubide eta interesak ukitzen 
dituzten administrazio-egintzak, eta, gainera, jakinarazpen hori egitearen menpe 
uzten dute egintzen eraginkortasuna.

Azken batean, jakinarazpen guztien azken helburua da egintzaren edukia 
interesdunari helaraztea, eta beti bermatu behar da babesgabetasunik sortzen ez 
dela; formaltasunek helburu horren zerbitzura egon behar dute.  

Horri lotuta, 39/2015 Legearen 44. artikuluak ezartzen du, prozedura batean ez 
dagoenean argi nor diren interesdunak edo nora bidali behar den jakinarazpena edo 
jakinarazten saiatu bada eta ez bada lortu, BOEn argitaratutako iragarki baten bidez 
egingo dela jakinarazpena.

Kasu honetan, sailak, behin jakinarazpen pertsonala egiten saiatu ostean, ediktu 
bidezko deiaren formula baliatu zuen. Zehazki, azaldutakoaren arabera, eta 
abenduaren 3ko 1829/1999 Errege Dekretuak (posta-zerbitzuak arautzen dituen 
erregelamendua onartzekoak) 43.a) artikuluan xedatzen duenarekin bat, saiaketa 
bakarra egin zen, posta-zerbitzuak helbidea zuzena ez zela esan zuelako.

Arartekoaren ustez, ordea, Arabako Etxebizitzako Lurralde Ordezkaritzak ez zuen 
aintzat hartu espedientean jasotzen zen informazio pertsonala.

Ezin dezakegu alde batera utzi kexagileari etxebizitza babestuen eskatzaile gisa alta 
eman eta hurrengo egunean (zehazki, 2020ko azaroaren 18an) erabaki zuela 
Arabako Etxebizitzako Lurralde Ordezkaritzak ohiko postaz jakinaraztea eskaera 
zuzendu behar zuela eta, ondoren, ediktu bidezko deiera jo zuela. Gainera, 
erregistroan alta emanda zegoela jakinarazteko komunikazioa ez zioten 2020ko 
azaroaren 30era arte bidali, eta posta elektronikoaren bidez egin zuten. 

Era berean, ezin dezakegu bazter utzi Etxebizitza Sailburuordetzak berak beste 
posta elektroniko bat bidali ziola 2021eko otsailaren 22an, kexagileari esateko, 
etxebizitza babestuen eskatzaile gisa ondo inskribatuta zegoenez, une hartatik 
aurrera identifikazio elektronikoaren bidez sartu beharko zuela espedientera.

9. Arartekoak hainbat ebazpenetan eman du jakinarazpenetan bermeak eskatzeari 
buruzko iritzia4.

Orduan ere azaldu zen ediktu-jakinarazpenak, benetako jakinarazpen izaera baino, 
lege-fikzio izaera duela. Jurisprudentziak etengabe azpimarratu du hori, eta 
nabarmendu du administrazioak bere esku dauden arrazoizko aukera guztiak agortu 
behar dituela jakinarazpenaren hartzailearekin harremanetan jartzeko. 

Horri buruz, Konstituzio Auzitegiak azpimarratu egin du ediktu-jakinarazpena 
honako hau dela:

- “constituye un remedio último de carácter supletorio y excepcional, que 
requiere el agotamiento previo de las modalidades aptas para asegurar en el 
mayor grado posible la recepción de la notificación por el destinatario de la 
misma, a cuyo fin deben extremarse las gestiones en averiguación del 
paradero de sus destinatarios, por los medios normales, de manera que la 

4 Arartekoa. Besteak beste: Arartekoaren 2014R-1276-14 Ebazpena, 2015eko irailaren 
17koa. Horren bidez, Donostiako Udalari gomendatzen zaio ibilgailu bat kentzeko egintza 
eta desegiteko baimena baliogabe ditzan, eta ofizioz has dezan ondare-erantzukizuneko 
prozedura, interesdunaren ibilgailua desegiteagatik kalte-ordaina ordaindu behar zaion 
erabakitzeko; Arartekoaren 2018R-2315-17 Ebazpena, 2018ko urtarrilaren 29koa. Horren 
bidez, Eusko Jaurlaritzako Ingurumen, Lurralde Plangintza eta Etxebizitza Sailari 
gomendatzen zaio "Etxebide" Etxebizitza Babestuko Eskatzaileen Erregistroko baja bat 
indargabetzeko. Eskuragarri hemen: www.ararteko.eus 

http://www.ararteko.eus

decisión de notificación mediante edictos debe fundarse en criterios de 
razonabilidad que conduzcan a la certeza, o al menos a una convicción 
razonable, de la inutilidad de los medios normales de citación”5.

Horrenbestez, Auzitegi Gorenaren 2012ko azaroaren 29ko Epaia6 aipatu beharra 
dago, xehetasunez azaltzen baititu Konstituzio Auzitegiak gai horren inguruan duen 
doktrina eta Auzitegi Gorenaren jurisprudentzia.

Zehazki, Auzitegi Gorenak honako hau esan du:

- “…al objeto de determinar si debe entenderse que el acto administrativo o 
resolución notificada llegó o debió llegar a conocimiento tempestivo del 
interesado, los elementos que, con carácter general deben ponderarse, son 
dos. En primer lugar, el grado de cumplimiento por la Administración de las 
formalidades establecidas en la norma en materia de notificaciones, en la 
medida en que tales formalidades van únicamente dirigidas a garantizar que 
el acto llegue efectivamente a conocimiento de su destinatario. Y, en 
segundo lugar, las circunstancias particulares concurrentes en cada caso”, 
entre las que destaca “el grado de diligencia demostrada tanto por el 
interesado como por la Administración” y “el conocimiento que, no 
obstante el incumplimiento en su notificación de todas o algunas de las 
formalidades previstas en la norma, el interesado haya podido tener del acto 
o resolución por cualesquiera medios”.

Finean, lehen esan bezala, ediktu bidezko argitalpenak azken baliabidea izan behar 
du, eta hura erabili behar da, bakar-bakarrik, administrazioak helbidea zein den 
jakiteko eska ditzakeen gutxieneko eginbideak egin dituenean. Beraz, ediktu 
bidezko deia azkenengo konponbidea da, osagarria eta salbuespenezkoa.

Horrenbestez, Auzitegi Gorenak, lehen adierazitako epaian, fede onaren printzipioa 
honako hau dela azpimarratzen du:

- “…obliga a la Administración a que, aún cuando los interesados no hayan 
actuado con toda la diligencia debida en la comunicación del domicilio (bien 
porque no designaron un domicilio a efectos de notificaciones, bien porque 
los intentos de notificación en el indicado han sido infructuosos), antes de 
acudir a la notificación edictal o mediante comparecencia, intente la 
notificación en el domicilio idóneo, bien porque éste consta en el mismo 
expediente (…) o bien porque su localización resulta extraordinariamente 
sencilla”.

5 Konstituzio Auzitegia. 32/2008 Epaia, otsailaren 25ekoa. Bigarren oinarri juridikoa. 
[ECLI:ES:TC:2008:32].
6 Auzitegi Gorena. 2012ko azaroaren 29ko Epaia. Laugarren oinarri juridikoa. 
[ECLI:ES:TS:2012:8569].

https://hj.tribunalconstitucional.es/HJ/es/Resolucion/Show/6264
https://www.poderjudicial.es/search/AN/openDocument/eb182ade436ce32b/20130112

Hala, eska dakizkiokeen gutxieneko eginbideei dagokienez, Konstituzio Auzitegiak 
goiz adierazi zuen administrazioak “ez duela zertan egin bere egitekoari ez 
dagokion ikerketa luze, neketsu eta konplexurik”7.

Halere, Konstituzio Auzitegiak balioetsi zuen egintza jakinarazteko helbidea zein 
den jakite aldera ez dela ahalegin neurrigaberik egin behar, espedientean telefono-
zenbakia badago. Zehazki, Auzitegiak, ondorio gisa, honako hau adierazi zuen:

- “No concurría, sin embargo, el presupuesto necesario para acudir a esta 
modalidad de emplazamiento, cual es, como se ha señalado, la convicción 
razonable o la certeza del hecho que le sirve de factor desencadenante, 
esto es, no ser localizable la demandada”. 

Konstituzio Auzitegiak erabilitako argudioak hemen dauka oinarria:

- “Basta considerar que, de haberse efectuado el referido examen con la 
atención y diligencia exigible, se hubiera podido comprobar que en una de 
las facturas expedidas a nombre de la ahora recurrente en amparo como 
documentación se adjuntaban a la demanda figuraba manuscrito un número 
de teléfono, que no podía ser otro lógicamente, como advierte el Ministerio 
Fiscal que el de la demandante de amparo”8.

10.Azaldutako guztiagatik, kexagileari “Etxebide” Etxebizitza Babestuen Eskatzaileen 
Erregistroan baja emateak pertsona horri eragin dizkion ondorio larriak kontuan 
izanda, Arartekoak uste du Eusko Jaurlaritzaren Lurralde Plangintza, Etxebizitza eta 
Garraioetako Sailari eskatu ahal zitzaiola ardura handiagoz joka zezala helbidea 
egiaztatzeko eta jakinarazpen pertsonala egiteko orduan.

Arartekoak berriro gogoratu nahi du Arabako Etxebizitzako Lurralde Ordezkaritzak 
2020ko azaroaren 17tik aurrerako ondorioekin eman ziola alta kexagileari eta 
hurrengo egunean, 2020ko azaroaren 18an, eskaera zuzentzea eskatu ziola, posta 
bidez. Gainera, 2020ko azaroaren 30ean jakinarazi zion alta emanda zegoela, posta 
elektronikoaren bidez. 

Alabaina, kexagileak eskaera zuzentzeko errekerimenduari (BOEn argitaratu zuten) 
erantzun ez zionez, baja eman zioten. Aldi berean, EAEtik kanpo dagoen bizilekuan 
jakinarazi zioten baja emateko ebazpena, eta, gero, ediktu bidezko beste dei bat 
argitaratu zuten, kexagileak bere inskripzioaren egoera zein zen eta erosketa-
araubideko etxebizitza babestuen eskatzaile gisa baja emateko arrazoia zein zen 
jakin gabe. 

Arartekoak uste du inskripzio-eskaeran posta elektronikoaren helbidea agertzeak 
aukera ematen zuela interesdunarekin harremanetan jartzeko. Gainera, horretarako, 

7 Konstituzio Auzitegia. 133/1986 Epaia, urriaren 29koa [ECLI:ES:TC:1986:33] eta 
188/1987 Epaia, azaroaren 27koa [ECLI:ES:TC:1987:188].
8 Konstituzio Auzitegia. 65/2000 Epaia, martxoaren 13koa. [ECLI:ES:TC:2000:65].

https://hj.tribunalconstitucional.es/HJ/es/Resolucion/Show/696
https://hj.tribunalconstitucional.es/HJ/es/Resolucion/Show/920
https://hj.tribunalconstitucional.es/HJ/es/Resolucion/Show/4049

sailak ez zuen bere eginkizunarekin zerikusirik ez zuen neurriz kanpoko ahaleginik 
egin behar. Are gehiago, kontuan hartzen badugu kexagileak posta elektronikoa 
ezarri zuela komunikatzeko lehentasunezko kanal gisa eta Etxebizitza 
Sailburuordetzak bide horixe erabili zuela 2020ko azaroaren 30ean eta 2021eko 
otsailaren 22an, abisu elektronikoak bidaltzeko.

Horretaz gainera, kexagileak eskaeran jakinarazpenetarako adierazi zuen helbidea 
EAEtik kanpo dagoen arren, errolda-ziurtagiriarekin egiaztatu zuen benetako 
bizilekua Bilbon zuela. Ondorioz, Arabako Etxebizitzako Lurralde Ordezkaritzak 
aukera izan zuen, kontsulta-eskaera soil bat eginez, kexagilea Bilbon erroldatuta 
zegoela egiaztatzeko. 

Nolanahi ere, jakinarazpenak paperean egin gorabehera, Arabako Etxebizitzako 
Lurralde Ordezkaritzak abisu bat bidali behar izan zuen interesdunaren posta 
elektronikora, egoitza elektronikoan jakinarazpen bat zuela adierazteko, bat etorrita 
39/2015 Legearen 41.6 artikuluan adierazten denarekin.

Laburbilduz, aipatutako jurisprudentzia-doktrina eta egindako gogoetak aintzat 
hartuta, Arartekoak uste du Arabako Etxebizitzako Lurralde Ordezkaritzak egindako 
egintzen jakinarazpenak ez zirela behar bezala egin.

11.Amaitzeko, Arartekoak, lankidetza-eskaera ugarietan, kexagileak 2022ko apirilaren 
26an jarritako kexaren izapide-egoera zein den jakin nahi duela adierazi du, baina 
Eusko Jaurlaritzaren Lurralde Plangintza, Etxebizitza eta Garraioetako Sailak ez dio 
erantzun.

Horri buruz, erakunde honek honako hau gogorarazten dizu, bat etorriz 
Administrazio Prozedura Erkideari buruzko Legearen 21. artikuluarekin:

- “Administrazioa behartua dago ebazpen espresua eman eta jakinaraztera 
prozedura guztietan, edozein dela ere prozedura hasteko modua”.

Izan ere, “el Tribunal Constitucional reitera que el deber de resolver entronca con la 
cláusula del Estado de Derecho (artículo 1.1 CE), así como con los valores que 
proclaman los artículos 24.1 y 106 de la Norma Suprema”.9

9ARZOZ SANTISTEBAN, Xabier. “Administrazio isilune positiboaren gailurra eta krisia”, 
Revista Española de Derecho Administrativo, 170/2015 zenbakia, Editorial Civitas, S.A. 
Epaietako batzuk: Konstituzio Auzitegiaren 6/1986 Epaia, urtarrilaren 21ekoa, 3. oinarri 
juridikoa; 204/1987 Epaia, abenduaren 21ekoa, 4. oinarri juridikoa; 180/1991 Epaia, 
irailaren 23koa, 1. oinarri juridikoa; 86/1998 Epaia, apirilaren 21ekoa, 5. eta 6. oinarri 
juridikoak; 71/2001 Epaia, martxoaren 26koa, 4. oinarri juridikoa; 188/2003 Epaia, urriaren 
27koa, 6. oinarri juridikoa; 220/2003 Epaia, abenduaren 15ekoa, 5. oinarri juridikoa; eta 
239/2007 Epaia, abenduaren 10ekoa, 2. oinarri juridikoa.

Horregatik guztiagatik, Arartekoak gomendio hau egiten du, otsailaren 27ko 
3/1985 Legeak —erakunde hau sortu eta arautzekoak— 11.b) artikuluan 
ezarritakoaren arabera:

GOMENDIOA

Adierazitakoa aintzat hartuta, Eusko Jaurlaritzaren Lurralde Plangintza, Etxebizitza 
eta Garraioetako Sailak indargabetu dezala Arabako Etxebizitzako lurralde-
ordezkariaren erabakia, zeinaren bidez erabaki baitzuen kexagileari “Etxebide” 
Etxebizitza Babestuko Eskatzaileen Erregistroan baja ematea.

Horrenbestez, kexagileak gainerako betekizunak betetzen baditu, Eusko 
Jaurlaritzaren Lurralde Plangintza, Etxebizitza eta Garraioetako Sailak “Etxebide” 
Etxebizitza Babestuko Eskatzaileen Erregistroan mantendu dezala kexagilearen 
inskripzio-eskaera, antzinatasunari eutsita. 
  
 


